
اسکول شروع کرنے کے لیے تیاری کرنا
[bookmark: _Hlk83805152]اسکول شروع کرنا جملہ بچوں اور فیملیز کے لیے ایک بڑی تبدیلی ہوتی ہے۔ نئے لوگوں، مقامات اور معمولات کا عادی بننا دلچسپ – اور مشکل کام ہو سکتا ہے۔ آپ اپنے بچے کی اسکول میں اچھی شروعات کرنے میں مدد کرنے کے لیے بہت کچھ کرسکتے ہیں۔

اسکول کی ایک اچھی شروعات سے کیا مراد ہے؟
[bookmark: _GoBack]فیملیز اور سرپرست حضرات اپنے بچوں کے پہلے استاد ہوتے ہیں۔ آپ اپنے بچے کے ساتھ گھر پر جو چیزیں کرتے ہیں اُن سے ان کی تعلیم اور نشو نما میں مدد ملتی ہے اور یہ انہیں اسکول کے لیے تیار کرتی ہیں۔ اپنے بچے کی تعلیم اور نشوونما میں مدد کرنے کا سب سے بہترین طریقہ کھیل ہیں۔ 
اسکول کی ایک اچھی شروعات سے بچوں کو بہتر طور پر سیکھنے اور زیادہ خوش رہنے میں مدد ملتی ہے۔ اور جب بچے اسکول میں خوش ہوتے ہیں تو وہ مزید سیکھتے رہنا چاہتے ہیں۔ آپ کے بچے کا اسکول آپ کے بچے کی انفرادی ضروریات کو پورا کرنے کی پوری کوشش کرے گا، اگر ضرورت ہو تو اضافی مدد بھی فراہم کرے گا۔ آپ اپنے بچے کو ایسے کام کر کے بھی سپورٹ کر سکتے ہیں جو اُسے اسکول کا عادی بننے اور محفوظ، پُر اعتماد، اور منسلک محسوس کرنے میں مدد کریں۔ 
اپنے گھر پر کھیلیں اور سیکھیں
سیکھنے میں اپنے بچے کی مدد کرنے کا بہترین طریقہ کھیل ہیں۔ کھیلنے سے ریاضی میں زندگی بھر کی مہارتیں پیدا ہوتی ہیں، جیسے گنتی کا حساب، چھانٹنا، گروپ بنانا اور سائز پتہ کرنا۔ کھیل آپ کے بچے کو قدرت اور سائنس کو دریافت کرنے میں مدد کرتے ہیں اور انہیں تخلیقی صلاحیت کا مالک بناتے ہیں۔ جب آپ کا بچہ کھیلتا ہے، تو وہ جذبات کے بارے میں بھی سیکھ رہا ہوتا ہے اور اپنی زبان اور لکھنے پڑھنے کی مہارتوں مین ترقی کر رہا ہوتا ہے۔ ذیل میں کچھ ایسی چیزیں ہیں جو آپ گھر پر کر سکتے ہیں:
· روزمرہ کی سرگرمیاں:  بچے روزمرہ کی سرگرمیوں سے سیکھتے ہیں جیسے کھانا پکانا، میز کو سیٹ کرنے اور صاف کرنے میں مدد کرنا، دھلے ہوئے کپڑوں کو تہہ کرنا، اپنے کپڑوں اور کھلونوں کو سمیٹنا، اور پودوں اور پالتو جانوروں کی دیکھ بھال کرنا۔ آپ ایسے سوالات پوچھ کر سیکھنے میں اپنے بچے کی مدد کر سکتے ہیں، جیسے 'ہمیں کتنے کپ آٹے کی ضرورت ہے؟' یا 'کیا آپ ایک جیسے موزے تلاش کر سکتے ہیں؟'
· کھیلنا: UNO، Snap، میموری، I Spy، اور چھپن چھپائی جیسی سادہ گیمز کھیلنے سے آپ کے بچے کو سیکھنے میں مدد ملتی ہے اور یہ انہیں اپنی باری لینا سکھاتے ہیں۔ 
· بلاکس سے تعمیر کرنا:  LEGO، لکڑی کے بلاکس یا گتے کے ڈبوں جیسے بلاکس کے ساتھ تعمیر کرنے سے حرکت والی عمدہ مہارتیں پیدا ہوتی ہیں اور ان سے آپ کا بچہ تخلیقی صلاحیت کا مالک اور مسائل کو حل کرنے والا بنتا ہے۔ 
· آرٹ اور دستکاری: آرٹ اور دستکاری کی سرگرمیاں بھی تخلیقی صلاحیتوں کو فروغ دیتی ہیں اور ان سے اُس میں حرکت والی اور مسائل حل کرنے والی عمدہ مہارتیں پیدا ہوتی ہیں۔ 
· کپڑے پہننا: پرانے کپڑے پہننا اور مختلف کرداروں کا روپ دھارنا تخلیقی صلاحیتیں اور زبان کی مہارتیں پیدا کرتا ہے۔ 
· موسیقی، کہانیاں اور رقص: کتابیں پڑھنا، کہانیاں سنانا، موسیقی سننا اور اس پر رقص کرنا، اور گھر یا باغ کے ارد گرد چیزوں کو تلاش کرنے کے لیے 'خزانے کی تلاش' والا کھیل کھیلنا، یہ سب آپ کے بچے کی زبان کی مہارتوں کو بڑھاتے ہیں۔
· گھر کے باہر کھیلنا:  پیدل چلنا، چڑھنا، موٹر سائیکل یا اسکوٹر چلانا، کھیل کے میدان میں جانا، کیوبز بنانا، گیند پھینکنا اور پکڑنا، ٹینس ریکیٹ یا نرم کرکٹ بیٹ سے نرم گیندوں کو مارنا، مٹی اور کیچڑ میں کھودنا - یہ سب سرگرمیاں آپ کے بچے کو سیکھنے اور نشوونما میں مدد کرتی ہیں۔ 
· تفتیش کرنا اور سوالات پوچھنا: جب آپ کا بچہ کھیل رہا ہو تو، اُس سے اس طرح کے سوالات پوچھیں 'کیا آپ اسے بیان کر سکتے ہیں...؟'، 'میں سوچ رہا ہوں کہ کیا ہوگا اگر…؟', 'آپ اس سوال کا جواب کیسے دے سکتے ہیں...؟' 
· معمولات:  روزانہ ایک ہی وقت میں ایک کام کرنے سے آپ کے بچے کو یہ پتہ چلتا ہے کہ اُسے کس چیز کی توقع رکھنی چاہئے اور اس سے اُنہیں اپنے جذبات پر قابو پانے میں مدد ملتی ہے۔ روزانہ کے معمولات بچوں کو اسکول کا سامنا کرنے میں مدد کرتے ہیں۔ خاص طور پر سونے کے وقت مخلتف کاموں کا معمول بنانا نہایت ہی اہم ہے، مثال کے طور پر: رات کا کھانا کھائیں اور نہائیں، پاجامہ پہننیں، دانت صاف کریں، کتابیں پڑھیں، اور پھر سو جائیں۔ 
اسکول کو ایک معروف جگہ بنائیں
'اسکول کے لیے تیار' ہونے سے مراد صرف نصابی پڑھائی نہیں ہے بلکہ اس کا مقصد یہ سمجھنا بھی ہے کہ اسکول کیسا ہوگا اور اسکول سے مثبت توقعات رکھنا بھی ہے۔ ذیل میں کچھ ایسی چیزیں ہیں جو آپ اپنے بچے کی مدد کرنے کے لیے کر سکتے ہیں:
· اپنے بچے کے کنڈرگارٹن یا اسکول کی جانب سے آفر کیے جانے والے کسی بھی ' اسکول میں منتقلی' کے پروگرامز میں شرکت کریں۔ 
· اسکول آنے جانے کی مشق کریں۔
· اپنے بچے کو اُن دوسرے بچوں کے ساتھ کھیلنے دیں جو خود بھی اسی اسکول میں تعلیم حاصل کریں گے۔
· اپنے بچے کو کپڑے پہننے، بیت الخلا جانے، اپنے ہاتھ دھونے، سن اسکرین لگانے، اور اپنا اسکول کا بیگ پیک کرنے اور اٹھانے کا طریقہ سکھا کر اُس کے خود مختار بننے کو ترغیب دیں۔ 
· اسکول شروع کرنے کے بارے میں اُس سے باتیں کریں۔ اپنے بچے کو اسکول جانے کے لیے جوش دلائیں اور ان کی کسی بھی پریشانی کے بارے میں بات کریں۔ 
· اسکول شروع کرنے کے بارے میں اُن کے ساتھ کتابیں پڑھیں یا کہانیاں سنائیں۔
· اسکول کے بعد کیا ہوگا اس کے بارے میں بات کریں اور مشق کریں۔ 
· اسکول شروع ہونے اور چھٹی ہونے کے اوقات اور اپنے بچے کو ڈراپ کرنے اور واپسی کے لیے حاصل کرنے کی جگہ معلوم کرکے اُسے پِک کرنے اور ڈراپ کرنے کے لیے تیار ہو جائیں۔
· اگر ہو سکے تو استاد کا نام استعمال کرنا شروع کریں۔
آپ کے بچے کا کنڈرگارٹن کس طرح مدد کرے گا
کنڈرگارٹن بھی بچوں کو اسکول شروع کرنے کے لیے تیاری کرنے میں مدد کرتا ہے۔ کنڈرگارٹن میں، بچے دوسروں کے ساتھ کھیل کر، کام کرکے اور اُنہیں دوست بنا کر مختلف مہارتیں پیدا کرتے ہیں۔ 
آپ کے بچے کے کنڈرگارٹن کا استاد ایک ٹرانزیشن لرنِنگ اینڈ ڈیولپمنٹ اسٹیٹمنٹ (ٹرانزیشن اسٹیٹمنٹ) فراہم کرکے آپ کے بچے کو کنڈرگارٹن سے اسکول منتقل ہونے میں مدد کرے گا۔ یہ منتقلی کا اسٹیٹمنٹ آپ کے بچے کے مستقبل کے اسکول کو دیا جاتا ہے۔ اس میں آپ کے بچے کی صلاحیتوں، مضبوط پہلوؤں اور دلچسپیوں کو بیان کیا جاتا ہے اور یہ کہ وہ زیادہ بہتر طور پر کیسے سیکھتے ہیں۔ آپ سے اپنے بچے کے منتقلی کے اسٹیٹمنٹ کو پُر کرنے میں مدد کرنے کا مطالبہ کیا جائے گا، اور آپ کا بچہ بھی اپنے خیالات اور احساسات کا اظہار کر سکتا ہے۔
منتقلی کے اسٹیٹمنٹ کے بارے میں مزید معلومات کے لیے، براہ کرم محکمہ کی ویب سائٹ ملاحظہ کریں (نیچے دیکھیں)۔
مزید جانیں
· اسکول شروع کرنے کے لیے تجاویز (education.vic.gov.au)
· کنڈرگارٹن سے اسکول میں منتقل ہونا (education.vic.gov.au)
· کسی اسکول کا انتخاب کیسے کریں اور داخلہ کیسے لیں (education.vic.gov.au)
· اسکول شروع کرنا: اپنے بچے کو تیار کرنا | ریزِنگ چلڈرین نیٹورک (Raising Children Network)
· اسکول کی ایک صحت مند آغاز - بیٹر ہیلتھ چینل (Better Health Channel)
· جملہ فیملیز کے لیے اسکول میں منتقلی سے وابسطہ وسائل (education.vic.gov.au)

